Datasystemer og nettverk. ED3 2011. 

Datamodellering.
Øvelse med TCP-kommunikasjon programmert i C++
Desse øvingane kan køyrast i XP.
1.

Lag ein Cpp-katalog på C:\Filer (om du ikkje alt har det)

Hent filene som ligg i zip-fila TCPiCpp.zip  på http://sksk.no/Tveita/Program/datasystemer.htm  og ekstraher dei til Cpp-katalogen din.

Hent katalogen Logging2.zip  frå Førelesingar og ekstraher dei på samme måte.
Køyr programmet main.exe for å starte ein server. Bruk portnr.  5000. Server ligg no og lyttar etter kommunikasjon på port 5000.
Køyr programmet client.exe.  Oppgi server si IP-adresse 127.0.0.1  (dvs din eigen maskin)

Oppgi portadresse 5000. Følg med kva som skjer i begge vindu.
Svar n på spørsmålet om du vil sende ei fil.

Skriv inn ei melding på 1 ord (pga cin).  Følg med kva som skjer i server-vinduet.

Svar n på spørsmål om du vil fortsette.
Hald fram med skriving av meldingar til du vil avslutte. Avslutt også server.

2.

Gå saman 2 og 2.  Den eine skal køyre main.exe (server). Den andre client.exe.

Den som skal køyre server må finne ut IP-adressa si og gi til makker: 

Gi kommando i CMD-vinduet:  ipconfig /all,  og noter deg IP-adressa di.

Den som skal køyre client, lagar ei lita tekstfil fil.txt og lagrar på cpp-katalogen.
Den som skal køyre server, startar først programmet main.exe. Bruk portnr. 6000

Den som skal køyre client.exe, oppgir makker si IP-adressa og portnr. 6000. 

Svar j på spørsmålet om du vil sende fil, og oppgi filnamn med full bane  C:\Filer….\fil.txt
Send diverse meldingar til makker. 

Den som køyrer main, sjekkar at fila er komen fram.
3.

Lag chatte-program.

Opne programmet main.cpp og include-fila wcomm.h  og fila wcomm.cpp.
Studer programmet main.cpp og include-fila wcomm.h og fila wcomm.cpp. Endre namn på main.cpp til mainchatt.cpp og foreta endringar i den slik at server ikkje berre svarar OK men at du kan skrive inn fornuftige svar. Bruk cin.getline() for innput frå tastatur (men husk cin.ignore() første gangen. Sjå s. 191  i C++ boka)

Før linking av mainchatt.cpp må du gå inn i menyvalg Project/Settings->

Link -> Object/library modules :  Sett markøren i tekstfeltet og gå til slutten av linja og skriv inn etter eit mellomrom: ws2_32.lib   (Dette valget blir liggjande i Workspace for prosjekt main, så for å sleppe å skrive det om igjen, må du bruke Open Workspace neste gang du skal redigere på mainchatt.cpp) Dersom du får feil ved linking av mainchatt.cpp, må du kanskje kompilere wcomm.cpp og inkludere den i prosjektet.
Opne programmet client.cpp og erstatt cin>>melding med cin.getline(melding,50) så du også kan sende fleire ord (maks 50 teikn).  Legg også her inn cin.ignore() før while-sløyfa. Her også må du leggja inn ws2_32.lib før linking og kanskje inkludere wcomm.cpp i prosjektet og kompilere den.
Prøv ut chatte-programmet 2 og 2.
4. På Datateknisk lab.
Gå til Kontrollpanelet/Regionale og Language Options/Customize og velg   .  (punktum) som desimalteikn.

Køyr første del av labøving  LAB7USB  for å teste ut Cpp-funksjonen Spenning(). 
Her skal LabView køyrast under windows 7 .  LabView  kan køyre ein server som utvekslar data med eit C++ klientprogram LoggingInnUt.cpp  som køyrer på den virtuelle maskinen.
Logging2.zip må difor også lastast ned og ekstraherast til ein katalog på Windows 7 (dersom det ikkje alt er gjort), eller du kan kopiere katalogen Logging2 frå Førelesingar.

Utstyr:

PC med PC I/O-USB boks NI USB-6009



Oscilloskop.



Frekvensgenerator.



Diverse ledninger og klemmer.

LITT OM  A/D - og D/A OMFORMAREN.

a) Analog til digital - omformaren.

USB-boksen har ein 14 bits  og 48 ks/s  AD-omformar med 8 single-ended inngangar eller 4 differensielle inngangar, og 2 stk 12 bits DA-omformarar. Pinnekonfigurasjonen er vist i tabell neste side.

Vi lar AD- og DA- omformar bli styrt av eit LabView Virtuelt Instrument  InnUtTCPNy.vi:

Denne VI-en startar ein TCP/IP-server som lyttar på ein valgt port.  Når eit klientprogram tar kontakt på denne porten, startar ei while-sløyfe for lesing av ein spenningsverdi frå AD-omformar kanal 0 og sending av den til klienten som ein tekststreng av eit tal med lengde 6 teikn og med 4 desimalar. VI-en les også kvar gang ein spenningsverdi som kjem frå klienten som ein tekststreng med lengde 7, og legg den ut på DA-omformar 0.

Klientprogrammet LoggingInnUt.cpp har ein funksjon double Spenning() for lesing av ein spenningsverdi frå AD-omformaren, og ein funksjon void Utspenning(double U)  for å leggja ut ei spenning U til DA-omformaren.
SAMPLING AV SINUS-SIGNAL   -  FILTRERING   -  "ALIASING"
Kopl utgangen frå frekvensgenerator til differensiell A/D-inngang 0 på signa​lenhet og til oscilloskop-inngang A. Kopl D/A - utgang 0 til oscilloskop-inngang B og Gnd til jord på Oscilloskop. Juster offset og amplitude på frekvensge​nerator slik at signalet ut er sinus-forma med amplitude ca 4 V.

Test systemet:  
Køyr programmet Measurement & Automation Explorer. Ekspander Data Neighborhood for å sjekke at du har MyVoltageTask og MyVoltageOutTask, eller lag New Task. 

Finn IP-adressa til Windows 7 maskinen.  Legg den inn i programmet LoggingInnUt.cpp i staden for 127.0.0.1.   Start LabView- programmet InnUtTCPNy.vi  i Windows 7.    Studer, kompiler og køyr  LoggingInnUt.cpp på den virtuelle maskinen.  Sjå til at spenningane blir målt  og at D/A-omformeren legg ut spenningsverdiar som er rekna ut (halve innlest verdi). LabView-programmet må alltid startast først.

1. SAMPLING

Ta utgangspunkt i programmet LoggingInnUt.cpp med funksjonen Spenning(). Lagre det med nytt namn. Modifiser det til eit C++-program for måling og lagring i tabell 100 verdiar for spenninga. Framstill deretter spenningane grafisk som funksjon av samplingsnummer. (Lag GRAF.DAT og køyr GRAFIKK.EXE. Køyr programmet med aukande frekvensar på sinus-signalet, og prøv å finne NYQUIST-frekvensen der "ALIAS"-effekten oppstår (halve samplingsfrekvensen). Rekn ut samplings​frekvensen ut frå det. Prøv også å finne samplingsfrekvensen ved å redusere frekvens på sinus-signalet til skjermbiletet (100 samplingspunkt) dekkar nøyaktig 1 periode. Samplingsfrekvensen er då 100 x frekvensen.

2. FILTRERING

Legg så inn digital filtrering slik:

Etter kvar måling av innspenning v10, skal datamaskinen i sann tid rekne ut utspenning etter differenslikning:

v20 = a0 v10 + a1 v11 + a2 v12 + a3 v13 + a4 v14

der  a0=0.16, a1=0.23, a2=0.25, a3=0.23 og a4=0.16 (FIR lavpassfilter). 

Program​met skal gå i ei sløy​fe med lesing av ny verdi for innsignal v10 (bruk funksjon Spenning), utrekning av utverdi v20, utlegging av verdien på D/A-omformer-kanal 0 (bruk funksjonen Utspenning() ), lagring i tabell av v10 og v20 (sjå nedanfor),  flytting av ver​dien for v13 til v14, ver​dien for v12 til v13, v11 til v12 og v10 til v11. Sløyfa skal gå ca. 10 sekund (prøv deg fram med for-sløyfe  til ca. 10 000) . Under køyringa kan du observere innsignal og utsignal på oscilloskop.

Dei 100 første verdiane for v10 og v20 skal lagrast i tabellar v1[100] og v2[100]. Etter sanntidskøyringa er avslutta, skal tabellane skrivast til fil og inn og utsignal framstillast gra​fisk som funksjon av samplingsnummer. Studer inn- og ut-signal på oscillo​skop under kjøring og på dataskjermen etterpå, og finn samplings​fre​kvens fs på samme måte som i del 1. 

Finn fre​kvens​responsen når frekvensen varier mellom  fs/16 og fs/2: Studer grafen av innsignal og utsignal for kvar frekvens og rekn ut forholdet mellom amplitudene. Fyll ut tabell og framstill grafisk:

	Frekv.
	fs/16
	2fs/16
	3fs/16
	4fs/16
	5fs/16
	6fs/16
	7fs/16
	8fs/16

	Uinn
	
	
	
	
	
	
	
	

	Uut
	
	
	
	
	
	
	
	

	Uut/Uinn
	
	
	
	
	
	
	
	


Samanlikn med teoretisk frekvensrespons for dette FIR-filteret.  Simuler evt filtret med Matlab.

Rapport:

· Samplingsprogram

· Filterprogram

· Graf av frekvensrespons, samanlikna med teoretisk kurve.

